
niyaken a tagumaganan

a niya kinacemkeljan, izuwa tiya vuvu, ti kama, ti kina, katua
marekaku kaka, nakarekiljivaljivak amen.

aku vuvu a marusa, temukuzakuzan anga nu djemavac.

mababuray aravac, tiamadju, nuvaik a kivala a kivangavang, namatja
tjiyatjiyak, djemeridjeri nu maljaval.

lyana kepacun tu marivu , a caucaw, saljinga ta sine djaluwan niya
VUVU.

a ku kama kataku kina, nekanukusi kiljavalan.

buraytuburay sakamaya, ljakuwa, izwa sa masan nitalj a
urikusipasemalaw.

izuwa tu gadaw, gemalju a mangetjez a sema tjumag aku kama,
tuwazuwa nakisezam aku kaka.

kaw masukiljaljavanga aku kina, kamangetjez aku kama.

manu kasi nuwan sun, mayanga tja aljak a nakisezam, ayain naku kina.

mapaljiyu. sa makinamalji, pakaljua givuayain, saturekan taku vuvu naku
kama remumalje, taramaljemaljen ayain.

au tiyamen a tagumacganan namare kiljivaljiva kamen.

akukama sayguwa maljikay sayguwa papedjeli tja sayguwanan a
puringay ta sacemel, nu sema gadu a gemaljup, kacuyn avatu nikama a
gecengecengel, galiyaliyan avatu nimadju.

tjengelay a semapana sema veljeruwan a kicigaw, a kigang, kiquzang
saljingaken tu mangtjez mun ituwa niya cemekeljan uljakunu pasiyavi ta
sacemel ta maka pana ta maka veljeluwan acigaw pangetjengetjezu
keljukelju ituwa niya cemekeljan.

akukina keriya kay ljakuwa kana makinamalji namaya ta venalivali
namaya ta lemunimuni nama ta zemuzung, ljakuwa aycuwa kinamalji na
kukina masa niya culeq masaniya liningavan.

aku kina liyawa sengesengan namaya ta kemesa venateq semuwap
semenaw palimasudj ta itjumag, numawgadaw semavavuwa a masengeseng
ta puvaquwan tapululasiyan ta pupaketjavan tapuljacengan, ikakemeljang ta
maluljay amin asaljingan tuna talivak tuna suljivatj amen.

amaleka kukaka namaya tjanuwaken kitulutuluwanan ikungkuwan.

lja ku Kina

naka nu namaya, nake nu sipuwapuwalj tua sikudakuda ni ina aya a
timaimanga. nu kinemenemaken, neka nu uri pitjaizua, neke nu uri
pitjaisedjalu tjay ina. ini a rukaiaravac ti kina. ljaqua, neka nu uri djemalinm
tua sisenayan.

azua pazekatjanga ni kina, aya “ lja ualjak! kisamuljau sakamaya!
iniaitjen a malupi(mabenak), iniaitjen a masudram, iniaitjen a kisuquy tua a
tjavarung. inia na temakesi ti ina, sika pazangal a makulung tua vecik ” aya
sakamaya. azua situluan tjainuaken namatucu “ gamelu sa kisamuljau!
ljasun a paruljawljawanga, ljasun a paruqadawanga a patjemamilin. ” aya
sakamaya.

ti Kina macaquaravace a gemavai aya, cenepu aya, zemiyan aya,
mavananga acuwa qusisemanpazangal tua qukina. azua kipualan tua nia
sikanan aya. azua kisumavan tua nia vavateqan aya. azua kipazazekatj tua
nia sitakesian aya.

neka nu namaya. sa neka nu nakuyakuya a sikudakuda nimadju. paru
kenvava aya! tjemamaku aya! gumalji a mapu tua saviki aya! neka nu

Kinacaqu.

na kikaljava tu uri tiaken a temalevak tua tja sikudakuda nu
ngidangidaanga. pusepiaken seljavakanan tu kedri tua tjasikudakuda nua
pinaiwanan. ljakua, pay!

“sagetju ti kina! > aya ti kama. aianga! qusangetjuwan tua quvalun,
Iniaaken a masalu tua naemati, umayaanga! umayaanga! tisun a uri
kipale’ele’ tua na selapay a saqetjuanan. uri timaanga temulu tjainuaaken, sa
aminsun a qukinasaluwan! mavananga azua qusigaugaung a maljiya a
patjemacayanga!

aianga! tua supagaljay tua sukiljivak, aianga! ku singelitan a ku
tjengelayan tjainusun! masalu aravace tua su kikavecengel tjanuaken. ku
pinivarun anga su pazazekatje, a su tatuluwan. aianga, lja ku ina!
katarivalivaku lja ku kina, nu tarivake sun, uri tjatarivak aken, sakatjen a na
tarivarivak a mapuljat.

ayanga lja tja kina a mapuljt i kacauan, ulja mun a malevaleva na

tarivak na ladruq nasi!

quljav nua kadjunangan

aicua a kiniseljangan tua sivaikan na gadav a kadjunangan,
pinaretimaljimalji saka pinakaizuazua aicu a quljav. sa aicu a quljav i
kadjunangan, maruanga za iga, a ljemitaita a pavalit tua sipaljizav tjanuitjen.
ayata numaumalj a gadav maljian a quljav a tja pacucunan. na temalidu
aravac aicu a ljinaungan na gadav a quljavan!

nu venuciaciar a tagapulupuluwan a vuljutan(puluc), mequdjidjilj a
gemaduwan, maru pasemalamalav tu kaljaveveananga aya! nu makesanga
vagu kata malumanga kamaya, pacun itjen ta navurav a taquman a puvaquan
katua pukamayan. napenakaleva aravac! sa nu nazemalangzang, paqulid tu
kaljazalangezangananga! nu pacun itjen tabuljabuljas a asav na djagas
patagilj a maurag, kaljauragananga aya itjen. saka nu namequdjilj a asav na
sangkilj sa vuceleljanga, kaljavuceleljananga aya itjen!

aza mareka quljav na vuciar, savid a nganguanguagan, savid a
napenadjalim, nu pacucun itjen, kisaseljang a mesarenguag a tja varung.

sa pacuni a zemiyaziyan itua puhanan a mareka kalabiabi,
maretimaljimalji a quljav na valjanga. izua za na kisumalji tua nguangua a

palalj, nua ugaljay a padavatan auta, temalidu aravac.

azua i kalevelevan, tjalja samilingan a maljeveljev a gadav, kata tevuta
a quljivangrav, izua maretimaljimalji a quljav nguanguag aravac! djaljepan
tu izua sinansenay tua puzangalan tua tjengelayan ta quljivangerav a nitjen a
sevuculj. mayatucu aza parutavak, “ uzinganga ku pacucunan, namaya ta

quljivangerav! ” * izua za ku sudjusudju, namaya ta quljivangerav! ”

azua djemaladjalan, liav a mapacucun a nganguanguagan a hana a
navenanglj itu penalingulj a gapaz! izua za vucelacelay a calivudu, qudjidjilj
a tjavuvuk, katua qulivalivai a ljangi(ljadreges), maretimaljimalji a quljav,
nua hana a balaibaibai! izua matu kiljiquljiqu tja nuitjen!

ka kakedriyan a men nia kuku nia salasaladj, a quljimamarav kata
quljicacingelav, temalidu aravac nu pacacikecikel, a makateku a makavavav
a miperperpereper! matu tjemuatjuap, tjanuitjen dri!

aicua ljinaungan na gadav, a sinialang tua mareka quljav, tjenglay itjen
talidu itjen a paqulid! saka titjen a mapuljat, ulja tjen a na penaula na
kiljivak, tua tja kinaizuanan a kadjunangan, ikatjen a pagetjeleng a
ljemekuya a kemapalak. ka mamavi a ljemenguaq tua tja kinaizuwanan, tua

salingaungaulj, ulja tjena nasarenguanguag a palalaut.

likuljav kata kakedriyan

ka sicuayan izuaza kadjunangan i tailiku, ru tevacaq a likuljav. nuri
penasaqgetju ta caucau a likuljav, papacun anan ta kina remekutjan nimadju,
sa nu inianan a kemeljang ta kinakemudan nimadju, tjara na tegazavanga
sun ta su rekutjan, numaitazua tjra uri madjulu tu kapalaken sun nua
likuljav.

tucu a gqadav, izua macidilj a vavayan kinacu a madrusa aljak a mapana
venateg. pakivangavangen anan ita vudavudas aza madrusa aljak, gau
ljeteku ta vudavudas sa vateq i ljaviljaving ta pana. aza madrusa aljak ikana
mapenetj a sikivangavangan, nutjau djemumulj ta vudas, palamu sa mane
kala pitalima, sa palamu kitjuvangavang auta, na maleva aravac tiamadju a
kivangavang.

pai tazua manu sevacag azua nakemasi gadu a likuljav, mingtjus
kapacun aza venatevateq a vavayan, ikanga pulingalingav turi pasainu a
mavilad, inika kisumavanen anga aljak nimadju, pakirimu a mintulug matua
zaljuzaljum a kiqilja, inika kemeljang anga tu sini galjud anga kava
nimadju. na dremukung i taladj ta zaljum, aminanga za drusa berung na

ngudjus tu sinasiyan a mapacucun, sa migeregereger a kinacavacavan

nimadju. tazua aza madrusa aljak, kamayan a nakipasavid a
kivangavangavang i vudavudas, ika kemeljang tu nakemuda a penalinguljan,
saka inika na kinemenem tu ljiadudududutanga tjayamadju a kamakama na
sacemel a likuljav, tu pagedegedevan tjayamadju.

ikanamaya tua gayagayam tua sacemel katua caucau, kana pacun katu
semequ ta likuljav, matjatjuka mavilavilad a kicacada, kimanu nema aicua
madrusa kakedriyan? a maru inikana semanema?

gau, kumalji tu celecelen tiamadju ta qulu na likuljav, aza madrusa
kakedriyan penumaya a benisbis ta qulu nuazua likuljav, nekangata rekutjan
niamadju, nutja marekut itjen tja madjaulj tua ta siselapay, aicua pupicul
kata namagar, katje rakacan katje rekutjan; nu na minseg a su varung, saka
nekanu su gagaljan kata lumaljan, maruang zua madrusa kakedriyan a
nekangata kininemeneman tua tavigan, siayanga, kumali ki pagedegedevan

na likaljav, inika uri sikakuda.

nupulavay ta kaljazulezulan

nu padjaljun ta sipulavayan na gakku ta kaljazulezulan, satjezen amen
ni kina a pasaumagq i kacalisiyan a marekakakaka. ljemita tu gadav vaik
amen a Kiciyur tja vuvu a semavavuwa.

nu i djalan amen ta sisavavuwa a djalan, tjaucikelan amen a
djemaladjalan ni vuvu ta maretimaljimalji a nanemanemanga. sikariim
amen uta ta nia kuku ni vuvu tu sivangavang tja nuamen. malain
tu gqaivaveng, tu tequtequng, tu gagqung, tu sadjesadj nu amema nia
djumakan i djalan anema nia sankukuin. nu kaljaqudjaljan sikigang amen
saciyuri taculjivavudug, izua nu tapulug sakai zua a ciniyuciyur a gang,
maljiyaljiyan a ku gagaljan tu gecelen aken na gang!

tjaljatjengelayan aken a kilangeda ta milimilingan ni vuvu. nu masulem,
semekam amen ikacasavan sa gucagucal ta paketjav ti
vuvu sanemilimilinganan. nu naki ipug amen ikacasavan matu
anema nasepeljuq a vitjugan i kavulungan, matu dingki a kalidjakidjakidj ta
kinabulayan. izua nu pacun itjen ta matu sipanapanag a vitjugan a
cemalivalivat ta gadu, nu remagaljugaljuwan a cemalivat hikuki a zuwa aya

ti vuvu. nu mavavuwa amen a siyuljay, tja temeljar a vitjugan i vavauwa,

matunasevugesi a cimug napenadjalim aravac. ti vuvu anga nu givu tja
nuamen nu navenitjugan uri magadav nu tiyav aya. nu salilimanga mausu
amen ta tjikililj ta ljequ sa nia sekataged!

tucu, nu kinemenem aken aicu a nia sisaumadgan nu pulavay a gakku ta
kaljazulezulan, avan nu nia sinikacagqu anga a marekakakaka ta penaiwanan

kamegacamen!



110 £ >RE*HFRANEFIH [ 283)] KNI 520 % 2 %

tjakudai a kacalisiyan sun

a tapulug anan a u cavilj, izua a makatalj, kacuin aken ni kama a uri
sema vavua men, au ka i djalan anan amen, izuwa za djalan a namacunuq
tuwa zinaljuman, manu ta pacun ti ama semekez sa patagilj a
semananguwagq tazuwa djalan, a matu mavan anga a niya pinaranav a sema
gadu.

“ aku titjen a semananguwaq tuwa djalan? > u ayain a kivadaq ti ama.

“tja djalan a mapuljat aicu, kumalji a tima nu kana pacun tu izuwa a
namacunugq tuwa tja djalan, ki tjara namaya auta a seceker sa sananguwag,
inika manu masa nanguwaqgan nuwa tja varung, aicu tja sinikamama’amav a
pudjalan a mapuljat a cemavulid, ” ayain aken a temvela ni ama.

manu paruwarut a kai ni ama, inika nacuai, tjatju ka semkesekez azuwa
marka caucau a uri cemalivat i zuwa, sa kisaseljang a masengseng a patje
masananguwag saka kemaljacemikelan azua kinakemudamudan nazuwa
djalan, ta namarepu djavadjavai anga tiyamadju, mavadavadai anga sa tjara
vaivaik a sema tuwa uri sazuwain.

pasemalavan aken ni ama, ‘“ tjakudai a kacalisian itjen, ” izuwa aicu a

namayatucu a tja sinikamama’amav a tja sinan kakavelian tuwa tja

pakakisazuwazuwa, titjen a semusu a menacidiljan tuki makudakuda a tja
kipapuljat ituwa tja ginaljan?

ui tu kakedrian anan aken, ljakuwa kudral aravac a u kinivauvalj a
kitulu tuwa patjara siparekivalisak pagageljigeljing tuwa kinata
galjagaljanan nuwa kacalisian.

ta situluan anga ni ama tjanuaken, tjara qivu anan a papaulingav a
patjaivililj “ namayatucu a tulu nuwa tja sevalitan, namayatucu auta a tulu ni
ama tjanuaken, patje tucu ini anan ka ken a pacun tuki izuwa a seljekuya,
pai saka ayatazua’u anga auta a temulu tuwa marka su aljak nutjaivililj, ”

aya.

kasicuayan izuwa tja kakudan a malivu a kacalisiyan, nu metjuruvu a
caucaw i ginaljan sa ikagacuvung anga a tjakinaizuwanan, setjaljikedri anga
ta sapai tu kaizuwana tu umagan, maljavar tiamadju tu murikadjungan sa
malivu a tjasikatagaljan a mazuwa ituwa vaquan a kadjunangan. i zuwa nu
vaik a gemaljup sa djumak ta naseljenguwaq a sapai tu sasekezan niamadju
nu sedjalu anga sa setavak masan ginaljan anga nu cuwacuway anga!

izuwa a tjaucikel na ramaljemaljeng a natjemekulj tu kuzulj a supuwan
na paljin a ginaljan, ika gacuvung anga a kanen a kinilami, maljavr a
sikatagaljan tu malivu a semazua ta vaquan a kadjunangan, ljakuwa
kimakuda azuwa kinacu niamadju a vucelacelay a vatu ika pukauy a
gemazav a kiseljenguwad, gemiring sakamaya a pacacikecikel. mavarung a
madqutjav tiamadju kimakuda sa vatu kianema sa pakanakuyain aya.
kiljelaingan a vatu a siyuljay a ita vengin, kamaljiya ravain a
nanemanemanga sa patjavat a matjuzuma.

kadjemaljun a mazuwa tuwa maljiyan a kadjunangan tiamadju semekez
azuwa vatu ika gemiring anga, namaliceng sakamaya, kimaya tjengelay a
tjemaza sa tja vatu aya. ljakuwa ika pukaui a gemazav kisequ a

sarasinguingu timadju matu ika sedjaludjalu, patavat sa vaik. patje patjaljun

malivu

tuwazuwa matjaita a kadjunangan minseg timadju sa gazav, avan a zuwa a
kisaseljang anga a kisululjayan a caucau.

kinemenem tiamadju a caucaw, kimaya tjengelay sa tja vatu a tjemaza
aya. suravan a nanemanemanga a marekaturivecan, lemuiluv ta kipalingulj
sa karim ta tjatjan.

ika cuway ta djinaljunan niamadju, kemarim tu matjaita a gazavan
azuwa vatu, kemali sa semankakaizuwanan sa gazav anga sakamaya,
maljavar a sikatagaljan a masantalj aicu a vatu na gemazav anga, kimaya
magati anga itjen a limingedjelj ta tja ginaljan imaza. pay patagilji a
semapay ta kadjunangan satjej semanumagqg aya tiamadju a masilevan. sa
patagilj anga a sikatagaljan a mavacuk a semankadjunangan tu qumain tu
sikavaljut.

kagemazav azuwa a vatu ika mapaparumalj anga timadju, kavililj anga
avan anga nu sinapay sa sananumadi na mamazangiljan azuwa ginazavan na
vatu. nakisan tjaucikel sa metjagulj anga azuwa a vatu, patje tucu izuwa

sakamaya timadju a napaljakev tua tja ginaljan!

lima ni kama

pagenetj aken ta sicuayan, azua i djemet ta nia umag, tatekutekuan azua
umag, sa izua tjaljigacaqgaca nia kaivangavangan, ljakua inika ken na
kemeljang tu nalemakudan anga, meneka zua nia kaipalidringan a
kadjunangan, sedjilj anga vavavav a umag sakamaya.

izua ita gadav, kacuin aken ni kina a paljilji ta sengsengan ni kama,
pacun aken ta lima ni kama, na djemadjas ta ladruadrug a vatjuljayan a
semakusakuc. saka izua ita gadav uta, zemulezul aravac, veneli ti kina ta
tatekelen, sa ari tja satjezav a sema tjai tjama ayain aken, mumalj aken a
pacun tjai kama a nacemavulid ta vatjuljayan, sadjelung aravac nu pacun
aken, tuazua maljian ta mezangal a gadav, inika tjen a temezeng ta sizulezul,
ljakua, neka nu kai anema ni kama ta mazeli, mauita kipaquliqulid a
masengseng. ta tjumagq ti kama, ku sikalap ta ziyuri sa ku qivuin *“ mazeli
sun kama! qiladju a kisuzeliyan... ” ku ayain.

tucu a gadav, manu inika na vaik a masengseng ti kama, gemiradj aken

a tji ljagedi a pacun ta tinse, manu idravan aken ni kama, sa gaqivu

“ Puljaljuyan, a ku aljak! namakuda su sikituluan? sikuda pacuwal tjanuaken,

inika na kipaqulid a Kkitulu, ru kivangavang aken tasicuayan, nu masulem

anga tjumagq aken... ” ayain aken. ta semalaput ta ku lima ti kama, maljian

ta suragi aravac, ku kivadaqan ““ kama, awa suragi aravac ca su lima? ”
patevela sadjelidjeli ti kama, aicu mana ki paisuisu a lima, kemeljang sun?
aza djemedjedje aken a djemadjas ta vatjuljayan a semanumagq, aya! ku
qivuin ti kama “ kama, tisun a nasemanumagq tuca vavavav a umaq? ”’ ui,
liav anga nia sinanumagq i lizuk aya ti kama. aicu a kai ni kama maljian ta
sema varung aravac tjanuaken. pacuni kama kinakipaqulid a kitulu, maya
mavarung ku ayain, sa djeli anga pacun tjanuaken timadju.

ru patjavat ta inaizuanan a sengsengan ti kama, ljakua nakisamulja a
cemavulid ta nia kinacemekeljan, a paquzip tjanuamen a malje lima.

tucu, tjame suragiragi a lima ni kama, nu pacun aken ta lima ni kama,
pagenetj aken ta zelian ta kiljivak, sa ulja ken na patja kipaqulid a kitulu a

pakaleva tjai kama aya ken a kinemenem.

minlayap a makakalevelevan

izua a gagayam a kerilj a minlayalayap a pacacikel i vavaw tua kasiw i
palingulj tua ginaljan. ka pacun ti kerilj tua zua gagayam a drurigaw a
minlayalayap a makatekuteku, kivadaq ti kerilj tjai drurigaw a mayatucu
“ kaka 1 drurigaw kemuda saka inika sun a minlayap a ljiyavavaw a
pagalju? > ayain. ciqiren ti kerilj sa tevelai ni drurigaw a mayatucu: “ manu
inianan kaljiavavaw a ku siinlayapan? sa-u pacunu azua kuka ki sun a
kemeljang tu paravac anga aravac aken? ” aya.

pai sa vaik ti kerilj a kemim tuazua kuka sa kivadaq a mayatucu: “ ama
1 kuka, kemuda saka inika sun a minlayap a pitjaivavaw anan a pagalju?
ayain. manu tjemgang ti kuka sa pasulivai a temvela tjai kerilj: “ manu
inianan kaljiavavaw a ku siinlayapan? sa-u pacunu azua ti bibi, ki sun a
kemaljang tu paravac anga aravac aken? ” aya.

pai sa vaik ti kerilj a kemim uta tuazua ti bibi sa kivadag a mayatucu:
“ina i bibi, kemuda saka inika sun a minlayap a pitjaivavaw anan a
pagalju? ” aya. pai pacabecaben a iku ni bibi saka na paruzepuz a temvela
tjai kerilj: “ manu inianan kaljiavavaw a ku siinlayapan? sa-u pacunu azua ti
ngabu inianan ka pagayam a vaik a kemasi kadjunangan, ki sun a kemaljang

tu paravac anga aken aravac? ” aya.

manu palemek a pacun ti kerilj a pasa kalevelevan, sa pacun tua
gayagayam a gadris a makavavavavaw aravac a minlayap, maljiyan a
saregeman, maljiyan a saceqaljan. kemavala saka samalji ti kerilj, pai sa
kivadag timadju tjai qadris a mayatucu: “ kaka i qadris kemuda saka maqati
sun a minlayap a maka vavaw aravac 1 kalevelevan? ” ayain. pai djemeli sa
temvela ti gadris a mayatucu: “ ini, ini, ini, inika ken anan kaljiyavavaw nu
minlayap, nu kipapamaw aken tua kalevelevan, ini aken a padjalji anan? ”
aya.

pai sa matu sepapaulingaw sakinemnem ti kerilj, sagivu timadju a
mayatucu: “ kemalja kemljangan anga ken tucu, ” tu “a timanga nuri
minlayap a ljiyavavaw, nakuya a pitjaiteku a kipenetj tua tja kemudanga,
tjara tjapitjaivavaven sakamaya a tjapagidev, nu tjapini tjaiteku tua liljing
nua kasiw a tja sipacunan, tjara inika tjen a maqati a minlayap a

makakalevelevan ” aya ti kerilj.

tagilj a siniputequng na venan

ta sicuayan, mareqali aravac a lutjuk ’atua venan. tuazua neka tequng
na venan, sa naputequng a lutjuk tu buulabulay.

izua ita a gadaw, ’iljavaranan ti lutjuk na venan tu ““ aqu bulay aravac a
sutequng? nanguaq a ’u’isedjamen a palaamu. ” patevela a lutjuk tu ““ ’eng!
nanguaq dri! > aya. ini’a kinemnem a pivarung pulja’ui, sa su’alapi a tequng
nimadju sa pasedjaman ti venan. gaugaven ni venan a tequng, gaw sa
sipadjekec piqulu. sa ’ikai tu “ tucu, "usitjarudrungan a tequng sa ’uljezayai
pasaqayaw a gade, 'ugayamen tu ’inasedjaljep? manu ini. ljizavuanga a
masimaza. ” aya. manu “ pedrek ” aya mituluq a sema gade sa ’aulawanga.

kemaljava ti lutjuk tjai venan. sa kinemnem tu “ tjara uri palaamu sa
cekel. ” lja’ua, kemaljava kemaljava, ini’a mapacun a ti venan tu mangtjez a
cemikel. gaw masizangal a quriaw tu ““ ooyi! pangtjezu a kirimu! ” aya.

lja’ua, ini tevela a venan. gadjaw tu i sema inuanga? patjuvililj, ini
anan a cikel.

gaw sikeljanganga ni lutjuk tu linutjuk na venan a malap a tequng. gaw
mayatucu “ aminanga! aminanga! malutjuk a aicu a ti venan > aya. qaw sa

nakemirimu a lemaing a sema gade. lja’ua, drikitj a kula nimadju, ini

pa’alaing ta venan. qaw sa cemikelanga tjumag, masituazuanga,
masutequnganga lutjuk, tu bulabulay ta na’isumalji.

gaw azua ti venan, uzaianga tequng a tjalja bulayan. sa napuricing anan
a uta.

masituazuanga sipapungadananga nu’acaucau a lutjuk tu ti ““ lutjuk

malucu siniaya.

Alang Gluban

Alang Gluban nii we alang Seediq Tgdaya, ga meniq sipo eluw oosa
alang Bgala, alang Tayan ka alang Bgala nii. Nigan kingal kesun alang
Nakahara ka gaga pcenga meniqg ckceka na alang Gluban daka alang Bgala,
alang Seediq Tgdaya ka alang Nakahara nii duri.

Alang Gluban nii ge, seedig mmteru alang ka gaga msuupu meniq hiya,
rudan daha dheya ka knciyuk Tanah Tunux cbeyo; bobo ka pncbuwan daha
Tanah Tunux de, tnhrigan Tanah Tunux ka meyah meniq hini di. Ani ba
knkana ka pncbuwan daha ciida mesa derudan alaang Gluban hiya, ini dehuk
300 hei ka mntngari daha yahun ptheruy hini di mesa. “ Musya-zikeng ”
kesun na pncbuwan daha nii ka patis Tanah Tunux. Ani betaq saya,
prngagan riyung seediqg ka “ Musya-zikeng ” nii ma, gaga daha spatis patis.

Qtaun ta ka dheran ga spahan alang Gluban nii de, nigan kingal yayung
kesun daha Pe-kang-si ka baang iril na ma, mqgluli moda berah alang Gluban
nii; yayung Bgala ka narac na, kingal dungan we ga pceka moda alang
Gluban ka kesun daha Ruru Abis. Netun ta sqita peeyah karac baro dige, so
hari ga pdyapan teru yayung ka alang Gluban nii, kika *“ Kawa-naka-zima ”
mesa tmngayan alang Gluban nii ka Tanah Tunux ciida. Telu ka meyah

smriyux gmlahang ita Seediq nii de, wada na pryuxan mesa “ Cing-ryo ” ka

ngayan na dungan, ani nag so kenu ka pnryuxan daha tmngayan ka kaalang
we, 1ya ba chungii, “ Gluban ” ka tnyanan rudan ta ita Seedig.

Wada 89 knkawas ka pnthrigan daha seediqg Gluban nii betaq saya di,
delglaqgi alang Gluban saya de, yaani uxe mpkela mesa mneniq quri dheran
Paran hiya ka rudan daha cbeyo di. Ani so kiya we, kndalax tnhrigan Tanah
Tunux betaq glhanga ta Telu nii saya we, ga mbeyax nag so kndusan daha
ka seediq alang Gluban ma, mbeyax ba ppuuyas lagi daha duri.

Eguw bale ka lagi paru pnyasan daha ka alang Gluban nii saya di, malu
ba ka kiya, ani si spuun ta Imngelung hini saya we, “ Ga daha chungiyun ka
Gaya ta ita Seedig ma, ini kela mrengo Kari ta ita Seediq duri di ka lagi ta

saya ™.

pala pungu

Nigan kingan “ pala pungu ” ka bubu mu, tninun na bubu na mesa.
Kesun pala pungu nii, teru ka rako pnatis na msderux pala nii, ssiyo
na pnkingal ka pnatis na, mntena ka pala paru peni. Ani si mabang egu
kingal rako pnatis na ka pala pungu nii, moda msderux cceka na hiya, kiya
ka kesun daha teru rako na “ pala pungu ” nii.

Malux daha kesun “ pala pungu ” ka ngayan na. Daha kari qnbahang
mu pneeyah kari na rudan. Kingal de, ado asi bkei ahing ka pungu na, ini
siisi duri, kiya ka kesun daha pala pungu; tgdaha de, puto ka lukus rseno ma
msekuy ka misan, tloung de hlaung daha hei berah ma dehuk toma pungu
daha, muuxun bala ka hei daha mesa. Kiya ka kesun daha pala pungu duri.

Egu bale klegan ka plkusan daha pala pungu nii duri, kingan
de pdaun daha toma gduwan narac ka pala nii, bkeyun daha ahing irin ka
pungu na, ini huwa ka mcciyuk mekuy duri mesa, mdheriq ma malu bale
gtaan. Tgdaha de asi daha bkei bukuy nduyung ka pungu na, sllubuy naq
berah daha ka pala na, psaun daha toma na pala ka baga daha de,

muuxun mesa ka rudan. Kiya so mlukus pala nii Seediq de, malu bale gtaun

ma pkuuxun hei daha mesa. Bale ba kndalax bale cbeyo ka mlukus pala
pungu nii ka Seediq.

Malu bale tunun ka pala pungu nii duri. Anu gino bale kusuk daha ka
blexun doyun daha tminun, ini keegu ka doyun daha gyqgeya tminun nii, kiya
kesun daha malu tunun. Kingal pungu pala de, ini beyo tunun, yaani sepac
ali hari de mhedu tminun kingal pala pungu denu.

Dmgese duri, ini qrriqu smepu ka ware na, malu slhayan dmgese mesa.
Kiya ka netun mksluhe tminun ma dmgese ka lagi mgedil sapah daha de,
pala pungu nii ka pllaun daha smluhe. Anu ini daha beyo ngalan tminun.
Kiya ka ini kngungu tminun ka laqi dhenu.

Ani betag saya, tmgesa tminun laqi ka alang de, pala pungu nii prading

daha tmgesa so lagi hani bale smluhe tminun ka ptgesa tminun nii.



